КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикалӧн велӧдан канму организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны «Коми Республикалӧн велӧдан канму организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмӧ вежсьӧмъяс содтӧд серти. 
2. Вӧзйыны Коми Республикаын меставывса асвеськӧдлан органъяслы лӧсьӧдны да примитны Коми Республикаын муниципальнӧй велӧдан учреждениеясса уджалысьяслы уджысь мынтысян условиеясӧ вежсьӧмъяс пыртӧм йылысь нормативнӧй инӧда актъяс, кутшӧмъяс лӧсялӧны тайӧ шуӧмлы.

3. Тайӧ шуӧмыс вынсялӧ сійӧс примитан лунсянь да паськалӧ 2015 вося кӧч тӧлысь 1 лунсянь артмӧм инӧда йитӧдъяс вылӧ.
Коми Республикалӧн 

Веськӧдлан котырса Веськӧдлысь 

Сыктывкар 

2015 вося йирым тӧлысь 15 лун

455 №

Коми Республикаса Веськӧдлан котырлӧн

2015 во йирым тӧлысь 15 лунся 455 №-а шуӧм дорӧ

СОДТӦД

«Коми Республикалӧн велӧдан канму организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмӧ пыртӧмӧн
ВЕЖСЬӦМЪЯС
«Коми Республикалӧн велӧдан канму организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмын: 
1. 41 пункт гижны тадзи:

«41. Урчитны Коми Республикалӧн велӧдан канму учреждениеясса велӧдысьяслы, кодъяс збыльмӧдӧны улыс тшупӧда тӧдӧмлунъяс, медшӧр ӧтувъя тшупӧда да шӧр тшупӧда  тӧдӧмлунъяс сетан уджтас, колян велӧдчан волӧн бӧртас серти быдтӧлысся сьӧм содтӧдъяс кӧч тӧлысь 1 лунсянь локтан велӧдчан вося ода-кора тӧлысь 31 лунӧдз: 

1) Школьникъяслӧн олимпиадаса республиканскӧй этапын призёръясӧс дасьтӧмысь — быд призёрысь  2500 шайт;

2) Школьникъяслӧн олимпиадаса республиканскӧй этапын вермысьясӧс да Школьникъяслӧн олимпиадаса ставроссияса этапын призёръясӧс  дасьтӧмысь — быд вермысьысь  3200 шайт;

3) Школьникъяслӧн олимпиадаса ставроссияса этапын вермысьясӧс дасьтӧмысь - быд вермысьысь 5300 шайт.

Тайӧ пунктлӧн выныс сідзжӧ паськалӧ мукӧд уджалысь вылӧ, кодъяс уджалӧны тайӧ пунктын индӧм  канму учреждениеясын, кодъяс нуӧдӧны педагогическӧй уджлысь часъяс тарификация подув вылын;».

2. 11 пункт гижны тадзи: 

«11. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ велӧдан юкӧнын.».
3. Коми Республикалӧн велӧдан канму организацияясса уджалысьяслы чина окладъяс (удждон ставкаяс) кыпӧдан ыдждаын, мый вынсьӧдӧма шуӧмӧн (2 №-а содтӧд): 
1 пунктса таблицаын:

а) 6 позицияса 2 графаын «челядь олӧны сутки чӧж» кыв вежны «челядь олӧны сутки чӧж**» кывъясӧн;  

б) таблица бӧрын содтыны татшӧм сюрӧса пасйӧд: 

 «<**> Велӧдан учреждениеясын (классъясын, группаясын), кӧні збыльмӧдӧны дзоньвидзалунын дзескӧдӧм позянлуна (сы лыдын психическӧя сӧвмӧмын сёрмӧмӧн) йӧзӧс  велӧдӧм могысь адаптируйтӧм велӧдан уджтасъяс (Лыддьӧглӧн 2 либӧ 5 позиция), бать-мамтӧм челядьлы да бать-мам дӧзьӧртӧг кольӧм челядьлы велӧдан учреждениеясын уджалысьяслы, а сідзжӧ бать-мамтӧм челядьлы да бать-мам дӧзьӧртӧг кольӧм челядьлы группаясын, уджсикасӧ велӧдан организацияясын (Лыддьӧглӧн 7 позиция) уджысь уджалысьяслы удждон ставка таблицалӧн 6 позицияын индӧм подув серти оз кыпӧдсьы».
4. Коми Республикалӧн велӧдан канму организацияясса уджалысьяслы компенсируйтан сяма мынтӧмъясын, мый вынсьӧдӧма шуӧмӧн (3 №-а содтӧд):  

4 пунктса таблицаын:
а) 1 позицияса 3 графаын «25-ӧдз» кывъяс вежны «35-ӧдз» кывъясӧн; 

б) 9 позицияса 2 графаын «веськӧдлӧ юкӧнӧн» кывъяс вежны «веськӧдлӧ рытъя, заочнӧй юкӧнӧн» кывъясӧн; 

в) содтыны татшӧм сюрӧса 161 позиция:

«

	161.
	Автотранспортса водительяслы школаса автобусӧн веськӧдлӧмысь, кодъяс быд лун новлӧдлӧны организуйтӧм челядь группаяс Россия Федерацияса пытшкӧс делӧяс министерстволӧн Туй вылын видзчысянлун бӧрся видзӧдысь канму инспекцияӧн ладмӧдӧм маршрутъяс кузя 
	       50-ӧдз


»;

г) содтыны татшӧм сюрӧса 25 позиция:

«

	25.
	Тэчас юкӧдувъясса юрнуӧдысьяслы да уджсикасын содтӧд тӧдӧмлун сетан канму организацияяса педагогическӧй уджалысьяслы, кодъяс участвуйтӧны Коми Республикаын велӧдан организацияяслы этнокультурнӧй нырвизя велӧдчан небӧгъяс да учебно-методическӧй литература лӧсьӧдӧмын (урчитсьӧ этнокультурнӧй нырвизя велӧдчан небӧгъяс да учебно-методическӧй литература лӧсьӧдан кадколаст кежлӧ)  
	20-ӧдз


».
5. Коми Республикалӧн велӧдан канму организацияясса уджалысьяслы ышӧдан сяма мынтӧмъясын, мый вынсьӧдӧма шуӧмӧн (4 №-а содтӧд): 

3 пунктын:

а) содтыны татшӧм сюрӧса 31 пунктув:

«31)  велӧдан учреждениеясса велӧдысьяслы, кодъяс збыльмӧдӧны улыс тшупӧда тӧдӧмлунъяс, медшӧр ӧтувъя тшупӧда да шӧр тшупӧда  тӧдӧмлунъяс сетан уджтас, колян велӧдчан волӧн бӧртас серти быдтӧлысся сьӧм содтӧдъяс кӧч тӧлысь 1 лунсянь ӧнія велӧдчан вося ода-кора тӧлысь 31 лунӧдз;
а) быть колана предметъяс кузя Ӧтувъя канму экзамен кежлӧ школа помалысьясӧс дасьтӧмысь, кор экзаменсӧ сдайтӧ став велӧдчысьыс, ӧнія велӧдчан вося учительлы — быд классысь 3000 шайт;

б) общеобразовательнӧй организацияясса выпускникъясӧс дасьтӧмысь, кодъяс Ӧтувъя канму экзаменсӧ сдайтӧм серти босьтісны  общеобразовательнӧй предметъяс серти 80-сянь 100 баллӧдз, - ӧнія велӧдчан вося учительлы быд классысь 2500 шайт (кор классын ӧтиысь абу этшаджык бӧртас). 

Содтӧд мынтӧмъяс, а сідзжӧ налӧн ыджда урчитсьӧ велӧдан учреждениеса юрнуӧдысьлӧн тшӧктӧмӧн уджалысьяслӧн бӧрйӧм органлысь видзӧдлас тӧд вылын кутӧмӧн;»;
6. Коми Республикалӧн велӧдан канму организацияяслы уджысь мынтысян планӧвӧй фонд лӧсьӧдан пӧрадокын, мый вынсьӧдӧма шуӧмӧн (9 №-а содтӧд): 

6 пунктса медводдза-коймӧд абзацъясын «ас вылӧ уджалан да мукӧд» кывъяс киритны. 

